
COVID-19 ETIOLOGIYASI VA PATOGENETIK MEXANIZMLARI 

Muminov O.A., Kurbonova Z.Ch.  

Toshkent tibbiyot akademiyasi,  

2-Zangiota yuqumli kasalliklar shifoxonasi 

 

Koronavirus infeksiyasi (COVID-19) butun dunyo bo‘ylab tez tarqalgan, 

og‘ir asoratlar bilan kechadigan yangi infeksion kasallikdir. Yangi koronavirus bir 

zanjirli RNK-tutuvchi virus bo‘lib, Coronaviridae oilasi, Betacoronavirus avlodiga 

tegishli.  

Molekulyar-genetik usullar yordamida SARS-CoV genomi nafaqat burun, 

tomoq, o‘pka, balki parenximatoz xujayralar, qon tomir endoteliysida ham 

aniqlandi. Yangi koronavirus infeksiyasining patogenezi oxirigacha 

o‘rganilmagan, kasallikning epidemiologiyasi, klinik xususiyatlari, profilaktikasi 

va davolanishi to‘g‘risidagi ma’lumotlar doim yangilanib bormoqda. 

ACE2 koronavirus virulentligini ta’minlovchi asosiy omil bo‘lib, uning 

yordamida virus xujayralariga birikadi va xujayralarning ichiga kiradi. SARS-

CoV-2 nishoni bo‘lgan ACE2 alveotsitlarda, qon tomir endoteliysida, oshqozon 

epiteliysi bezsimon xujayralarida, enterotsit va kolonotsitlarda, podotsitlarda, 

buyrak proksimal kanalchalari xujayralarida, xolangiotsitlarda, gepatotsitlarda 

mavjud. 

Organizmda koronavirus tarqalishi giperimmun reaksiya —«sitokin bo‘roni» 

rivojlanishiga sabab bo‘ladi: juda ko‘p miqdorda yalig‘lanish interleykinlari, 

jumladan S-reaktiv oqsil, zardob ferritini, laktatdegidrogenaza, D-dimer, 1 6, 2 

interleykinlar, o‘sma nekroz omili va xemokinlar ishlab chiqariladi. «Sitokin 

bo‘roni» natijasida zararlanish maydoni kengayib, qon tomir endoteliysi 

zararlanadi va o‘z antikoagulyant xususiyatlarini yo‘qotadi, natijada endotelial 

hamda mononuklear xujayralar apoptozi kuchayadi va o‘pkada rivojlangan 

mikrotomirlar spazmi o‘pka perfuziyasini yomonlashtiradi. 

SARS-CoV-2infeksiyasida sitokin bo‘roni endoteliy jaroxatlanishi va 

fibrinolitik tizimni cheklanishiga javoban gemostaz tizimi o‘z protrombotik 

potensialini oshiradi. Bunda koronavirusning bevosita gemostaz tizimi 

komponentlariga ta’siri ham bo‘lishi mumkin. 

COVID-19 da giperkoagulyasiya rivojlanishi ko‘plab asoratlar rivojlanishiga 

sabab bo‘lib, koronavirus infeksiyasining og‘ir kechishida kuzatiladi. Gemostaz 

faollashuvi va fibrin qobiq hosil qilish yalig‘lanishni chegaralash uchun adaptiv 

mexanizmdir. Biroq sitokin bo‘roni va makrofaglar faollashish sindromi 

giperyalig‘lanishga olib keladi, natijada gemostaz tizimi ishdan chiqadi. 

Makrofaglar faollashish sindromi – yalig‘lanishga qarshi reaksiyalar ketma-ketligi 

bo‘lib, sepsisda tromboz rivojlanishi va yuqori letallikka sababchi bo‘ladi.  

Xulosa qilib aytganda, koronavirus infeksiyasi butun dunyo bo‘ylab tez 

tarqalgan va global pandemiyaga sababchi bo‘lgan kasallikdir. Uning 

qo‘zg‘atuvchisi yangi bir zanjirli RNK-tutuvchi virus bo‘lib, Coronaviridae oilasi, 

Betacoronavirus avlodiga tegishli. COVID-19 inkubatsion davri 2–14 kun bo‘lib, 

virus xavo-tomchi yo‘li, xavo-chang yo‘li, kontakt va fekal-oral yo‘llar bilan 

yuqadi. Virusning virulentligi SARS-CoV-2 ning tashqi membranasidagi S oqsil 

retseptor-bog‘lovchi domenining angiotenzin-aylantiruvchi ferment 2 bilan ta’siri 

natijasida yuzaga keladi. Uning yordamida virus xujayralariga birikadi va 

xujayralarning ichiga kiradi. ACE2 alveotsitlarda, qon tomir endoteliysida, 

oshqozon epiteliysi bezsimon xujayralarida, enterotsit va kolonotsitlarda, 

podotsitlarda, buyrak proksimal kanalchalari xujayralarida, xolangiotsitlarda, 

gepatotsitlarda mavjud bo‘lib, bu xujayralar virus nishoniga aylanadi. Natijada 

organizmda tizimli giperimmun reaksiya —«sitokin bo‘roni» rivojlanib, endotelial 

disfunksiya, tizimli vaskulit rivojlanishiga sabab bo‘ladi va gemostaz tizimi ishdan 

chiqadi. 

HEMOSTASIOLOGICAL CHANGES IN RHEUMATOID 

ARTHRITIS 

Musayeva N.B., Islamova Z.S. 

Tashkent Medical Academy, Tashkent, Uzbekistan 

 

A study was made of the features of hemostatic disorders in patients with 

rheumatoid arthritis, depending on the activity and duration of the pathological 

